
ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ

Հիմք  ընդունելով Հայաստանի Հանրապետության քաղաքացիական օրենսգրքի           594-րդ հոդվածը  և «Կառավարչական իրավահարաբերությունների կարգավորման մասին»  օրենքի 5-րդ հոդվածի 5-րդ մասը՝  Հայաստանի  Հանրապետության  կառավարությունը         ո ր ո շ ու մ է.
1. Որպես նվիրատվություն Հայաստանի Հանրապետությանը՝ ընդունել քաղաքացի Արմեն Ռաֆիկի Սիրունյանի (անձնագիր՝ AR0279637, 03.05.2017թ. տրված՝ 009-ի կողմից)  կողմից հանձնվող, «ՈՒԱԶ-220695-04» մակնիշի (թողարկման տարեթիվը՝ 2020 թվական,    նույնացման համարը՝   XTT220695M1203848) տրանսպորտային  միջոցը (այսուհետ` Գույք):
2. Սույն որոշման 1-ին կետում  նշված գույքն ամրացնել Հայաստանի Հանրապետության ազգային անվտանգության ծառայությանը՝ պետական պահպանության ծառայության կողմից շահագործելու նպատակով։
[bookmark: _GoBack]3. Հայաստանի Հանրապետության ազգային անվտանգության ծառայության պետական պահպանության  ծառայության պետին` սույն որոշումն ուժի մեջ մտնելուց հետո մեկամսյա ժամկետում քաղաքացի Արմեն Ռաֆիկի Սիրունյանի հետ համատեղ ապահովել սույն որոշման 1-ին կետում նշված գույքի՝ Հայաստանի Հանրապետության օրենսդրությամբ սահմանված կարգով նվիրատվության պայմանագրի կնքումը և հանձման-ընդունման աշխատանքների կատարումը՝ դրանց հետ կապված, ինչպես նաև գույքի պետական հաշվառման ծախսերն իրականացնելով Հայաստանի Հանրապետության ազգային անվտանգության ծառայության պետական պահպանության ծառայության միջոցների հաշվին։

  ՀՀ կառավարության որոշման նախագծի 

ՀՀ ՏԿԵ նախարարության պետական գույքի կառավարման կոմիտե է դիմել քաղաքացի Արմեն Սիրունյանը՝ (դիմումի պատճենը կցվում է) տեղեկացնելով, որ 2020 թվականի սեպտեմբեր ամսին սկսված պատերազմի ընթացքում իր նախաձեռնությամբ Հայաստանի Հանրապետություն է ներմուծվել շարժական գույք՝ այդ թվում «Ուազ» մակնիշի մեքենաներ։ 
Դիմումատուն միաժամանակ տեղեկացրել է, որ դրանց զգալի մասը ուղարկվել է առաջնագիծ՝ մարտական  գործողություններին օժանդակելու նպատակով, իսկ մեկ միավոր ավտոմեքենան մինչ օրս գտնվում է ՀՀ մաքսատանը։ Վերջինս տեղեկանալով, որ ՀՀ ԱԱԾ  պետական պահպանության ծառայությանն անհրաժեշտ է նմանատիպ մեքենաներ՝ ցանկանում է նշված ավտոմեքենան նվիրել Հայաստանի Հանրապետությանը՝ ի դեմս Պետական պահպանության ծառայությանը։
Պետական գույքի կառավարման կոմիտեն նշված ավտոմեքենայի վերաբերյալ տեղեկատվություն ստանալու նպատակով դիմել է Պետական եկամուտների  կոմիտե, ի պատասխան որի վերջինս ներկայացրել է Ռուսաստանի Դաշնությունից Հայաստանի Հանրապետություն տեղափոխած խնդրո առարկա տրանսպորտային միջոցի վերաբերյալ առկա տեղեկատվությունը՝ թիվ 10803040/111020/0089541 տարանցիկ հայտարարագիրը։
Ներկայացված նախագծով առաջարկվում քաղաքացի Արմեն Ռաֆիկի Սիրունյանի (անձնագիր՝ AR0279637, 03.05.2017թ. տրված՝ 009-ի կողմից)  կողմից առաջարկվող                    «ՈՒԱԶ-220695-04» մակնիշի (թողարկման տարեթիվը՝ 2020 թվական,    նույնացման համարը՝   XTT220695M1203848) տրանսպորտային միջոցն ընդունել որպես Հայաստանի Հանրապետության նվիրատվություն՝ ամրացնելով Հայաստանի Հանրապետության ազգային անվտանգության ծառայությանը՝ պետական պահպանության ծառայության կողմից շահագործելու նպատակով։
Հաշվի առնելով, որ նվիրատվությամբ հանձնվող տրանսպորտային միջոցը մինչ օրս գտնվում է ՀՀ մաքսատանը, մաքսազերծված չէ՝ նախագծում հնարավոր չի եղել ներառել դրույթ տրանսպորտային միջոցի հաշվապահական արժեքների վերաբերյալ։
 «Որպես նվիրատվություն գույք ընդունելու և ամրացնելու մասին»  Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:  























ԱՄՓՈՓԱԹԵՐԹ  

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	     1. ՀՀ տարածքային կառավարման և ենթակառուցվածքների                նախարարություն
	04.03.2021թ.

	
	NՍՊ/21.1/5271-2021

	Հանձնարարվել է սահմանված կարգով ընթացք տալ։
	        Ընդունվել է ի գիտություն։

	     2. ՀՀ ֆինանսների նախարարություն
	17.03.2021թ.

	
	N01/11-1/3632-2021

	         Առաջարկություններ և դիտողություններ չունի։
	

	     3.  ՀՀ ոստիկանություն
	11.03.2021թ.

	
	N1/21/14424-21

	        Առաջարկություններ և դիտողություններ չունի։
	

	       4. ՀՀ ազգային անվտանգության ծառայություն
	12.03.2021թ.

	           Առաջարկություններ և դիտողություններ չունի։
	N20/231

	        5. Պետական եկամուտների կոմիտե
	11.03.2021թ.

	
	03/3-1/13139-2021

	Նախագծի վերաբերյալ սկզբունքային առարկություններ և առաջարկություններ չունի։
Միաժամանակ հայտնել է հետևյալը.
ՀՀ հարկային օրենսգրքի 59-րդ հոդվածի 6-րդ մասին համապատասխան` անհատ ձեռնարկատեր և նոտար չհանդիսացող ֆիզիկական անձինք չեն համարվում ԱԱՀ վճարողներ, սակայն եթե նրանք Հայաստանի Հանրապետության տարածք են ներմուծում ապրանքներ (այդ թվում՝ ԵՏՄ անդամ պետություններից), որոնց ներմուծումը, «Մաքսային կարգավորման մասին» Հայաստանի Հանրապետության օրենքի համաձայն, համարվում է ձեռնարկատիրական գործունեության նպատակով իրականացվող ներմուծում, ապա պարտավոր են օրենսգրքով սահմանված կարգով, չափով և ժամկետներում հաշվարկել և պետական բյուջե վճարել այդ գործառնություններից առաջացող ԱԱՀ-ի գումարները: Մաքսային կարգավորման մասին ՀՀ օրենքի 249-րդ հոդվածի 6-րդ մասի համաձայն՝ ՀՀ-ում օրենքով սահմանված կարգով անհատ ձեռնարկատեր չհանդիսացող ֆիզիկական անձանց կողմից ապրանքների ներմուծումը դիտարկվում է որպես ձեռնարկատիրական գործունեության նպատակով իրականացվող ներմուծում, եթե ֆիզիկական անձանց կողմից Հայաստանի Հանրապետություն ներմուծվող ապրանքների չափաքանակները (այդ թվում` ըստ Միության անդամ հանդիսացող կամ չհանդիսացող երկրների) գերազանցում են Կառավարության սահմանած` Հայաստանի Հանրապետություն ներմուծվող ապրանքների ակնհայտ առևտրային չափաքանակները: ՀՀ կառավարության 13․02․2020թ․ N171-Ն որոշման N1 հավելվածով սահմանված են ՀՀ-ում օրենքով սահմանված կարգով անհատ ձեռնարկատեր չհանդիսացող ֆիզիկական անձանց կողմից ԵՏՄ անդամ պետություններից ՀՀ ներմուծվող ապրանքների ակնհայտ առևտրային չափաքանակները։ 
Հետևաբար` ԵՏՄ անդամ պետություններից ՀՀ կառավարության 13.02.2020թ. N171-Ն որոշման N1 հավելվածով սահմանված ակնհայտ առևտրային չափաքանակները գերազանցող ապրանքների ներմուծման մասով  ֆիզիկական անձը կրում է ԱԱՀ-ի հաշվարկելու և վճարելու, ինչպես նաև հարկային մարմին ներմուծման հարկային հայտարարագիր ներկայացնելու պարտավորություն` ՀՀ հարկային օրենսգրքի 4-րդ բաժնով սահմանված կարգավորումներին համապատասխան:       
	
Ընդունվել է ի գիտություն։
Պետական եկամուտների կոմիտեի կողմից ներկայացված տեղեկատվության վերաբերյալ Պետական գույքի կառավարման կոմիտեի 22.03.2021թ.   N02/11.5/1872-2021 գրությամբ քաղաքացի Արմեն Ռաֆիկի Սիրունյանը տեղեկացվել է։

	      6. ՀՀ արդարադատության նախարարություն
	19.03.2021թ.

	
	N/27.3/6652-2021

	Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ Նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի:
Տվյալ պարագայում նկատի ունենալով այն հանգամանքը, որ ներկայացված Նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ներկայացված «Որպես նվիրատվություն գույք ընդունելու և ամրացնելու մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից կարծիք չի ներկայացվելու:

